
 SCUSE' A INTRUSION MA SE FONDAMENTAE....

 DA UNO CHE EL COMPIUTER O DOPARA PA LAVORO (?!?),

 DOVI' MOEAGHE DE SPEDIRME CAENE CHE SE NOE RISPEDISO
 SO UN SFIGA' CHE UNO IN ALABAMA IERA NEGRO E SICCOME
 NOL GA SPEDIO EA CAENA DE QUATTROMIESINQUESENTO
 E-MAIL, NOL GA GNANCA FATO ORA DE BEVESE NA BIRA
 CHEL IERA MORTO...

 PA NO PARLARE DE QUEI CHE ME SPEDISE E-MAIL DIXENDO
 CHE SICCOME UN PROVIDER (?!?) FATAITA' AMERICANO, EL
 CONTRIBUISE CO UN CENTESIMO DE DOEARO (queo da
 Fiesso), PA OGNI E-MAIL CHE UNO MANDA, AEA LOTTA
 CONTRO EA JEJA-PEOSA-SCAVEJONA, BISOGNA MANDAGHENE
 TANTE...

 ...O STALTRO SEMO CHE SICCOME EL GA EA FIOEA PICOEA
 CO NA MAEATIA CHE NESSUNO SA COSA CHEA GABIA (QUESTO
 EL STA' IN MISSOURI), EL TE DA' PARFIN EL NUMERO DE
 TEEFONIN PA SAVERE NOTISIE...
 ...MA CHE CASO DE NOTISIE VUTO CHE SAPIA... MI STAGO
 A S. PIERO...PA NO DIRE PAUGUEO...

 INFINE QUEI CHE ME DIXE CHE GHE XE UN NUOVO VIRUS
 (PAL COMPIUTER) CHE SE NO TE STE ATTENTO TE O CIAPI
 ANCA TI, E XE PESO DE NDARE COA SOMALA (...SAVEMO
 TUTTI DE COSA CHE SE VA IN CONTRO), QUINDI TE GHE DA
 MANDARE MAIL A ROTA DE COEO A TUTTI QUEI CHE TE
 CONOSI...

 SPETA...

 ...DOBOTO ME DESMENTEGO DE QUEI CHE ME DIXE CHE QUEI
 DEA ERISSON I DA' VIA I TEEFONINI COME SE I FUSE
 CARAMEE, CHE IORI GA PROVA' E FUNSIONA.
 BASTA CHE TE INVII EL MESAJO A TUTTI QUEI CHE TE
 CONOSI, E DOPO TE SI APPOSTO, RIVA DIRETAMENTE CASA
 TUA MARIO ERISSON (EL DIRETTORE) A PORTATE EL
 TEEFONIN (SOEO SE TE GHE MANDAVIA UN TOT DE MAIL,
 CHE JORI SA TUTO).

 A STO PUNTO FAXIME UN PIASERE, MANDEME FOTO PORNO,
 FILMATI PORNO, BARZEETTE, CASADE VARIE, MA NO STE
 PIU' MANDAME CAENE CHE TRA UN FIA' VERZO NA BOTEGA E
 ME METO VENDARE CAENE...

 STA MAIL A GO SCRITA IN DIAETO PA BLOCARE EA MAIL A
 VOALTRI, IN MODO CHE NOA GHE RIVA A UNO CHE STA IN
 LOUISIANA CHE XE DRIO FASE I CASI SUI, E CHE DOPO EL
 PENSA ROBE STRANE, INSOMMA SAVI' COME CHE XE I
 AMERICANI, CHE DOPO MEI TROVO CASA A INTERVISTAME E
 XUGARE COL CAN.

 CIAO E GRASIE DE L'ATENSION

